Llythyr Jwdas 12
Ond nawr mae’n rhaid i mi ysgrifennu i’ch annog chi i wneud safiad dros y ffydd, sef y gwirionedd mae Duw wedi ei roi i’w bobl un waith ac am byth.(Jwdas 1:3)
Mae ’na sialens a galwad i weithredua geiriau o gysur yn llythyr Jwdas. Mae o’n dangos beth yw’r peryglon, yn nodi pwy yw’r gelynion, yn calonogi Cristnogion wrth ddangos mor fawr yw nerth a chariad Duw ac mae’n gorffen ei lythyr drwy foli Duw. 
Hyd yn oed cyn i'r byd gael ei greu, cawson ni’n dewis ganddo i fod mewn perthynas â’r Meseia, ac i fod yn lân a di-fai yn ei olwg. (Effesiaid 1:4)
Bydd Duw ei hun yn ein gosod ni i sefyll yn ddi-fai o’i flaen yn y nefoedd. Bydd ein henediau a’n cyrff yn cwbl berffaith ac yn debyg i Iesu Grist. Nid ein goddef ni yn y nefoedd bydd yr Arglwydd ond llawenhau a dathlu. Bydd ein gwobr yn fawr,
Fe fydd yn eich galw i mewn i’w gwmni bendigedig, yn gwbl ddi-fai, i gael profi llawenydd anhygoel! (Jwdas 1:24b)
Bydd y Cristion yn y nefoedd yn llawenhau a dathlu o weld yr Arglwydd – bydd ffydd yn troi yn olwg a dyna’r gorfoledd a’r llawenydd mwyaf.

Ar ôl darllen y llythyr be ydy ein ymateb? Pa wersi ydyn ni wedi ddysgu? Ydyn ni’n fodlon ymuno yn y frwydr a gwneud safiad dros y fydd?
Gweddiwn am ddoethineb a nerth yr Ysbryd Glân yn ein bywydau.

Amen.

 Martyn Williams (wedi ei seilio ar anerchiadau a draddodwyd yng Nghynhadledd y Mudiad Efengylaidd, Awst 2009)

